პროექტი
„სოციალური რეაბილიტაციისა და ბავშვზე ზრუნვის 2016 წლის სახელმწიფო პროგრამის დამტკიცების შესახებ“ საქართველოს მთავრობის 2016 წლის 26 თებერვლის №102 დადგენილებაში ცვლილების შეტანის თაობაზე

მუხლი 1 

„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „სოციალური რეაბილიტაციისა და ბავშვზე ზრუნვის 2016 წლის სახელმწიფო პროგრამის დამტკიცების შესახებ“ საქართველოს მთავრობის 2016 წლის 26 თებერვლის  №102 დადგენილებაში (www.matsne.gov.ge; 01/03/2016; 280120000.10.003.019166) შეტანილ იქნეს ცვლილება და დადგენილებით დამტკიცებული პროგრამის:
1. №1.1 დანართის (კრიზისულ მდგომარეობაში მყოფი ბავშვიანი ოჯახების გადაუდებელი დახმარების ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

1. ქვეპროგრამის ბიუჯეტი განისაზღვრება 1 703 800 ლარით. ამასთან,  ამ ქვეპროგრამის მე-2 მუხლის „ბ“ პუნქტის შესაბამისად, ბავშვთა ხელოვნური კვების პროდუქტებით უზრუნველყოფისთვის გათვალისწინებული ღონისძიებების ბიუჯეტი განისაზღვრება 903 800 ლარით.

2. №1.2 დანართის (ბავშვთა ადრეული განვითარების ქვეპროგრამა) მე-3 მუხლის პირველი პუნქტი ჩამოყალიბდეს შემდეგი რედაქციით:
,,1. ქვეპროგრამის სამიზნე ჯგუფს განეკუთვნებიან დაბადებიდან შვიდ წლამდე ასაკის ბავშვები (შვილი წლის შესრულების თვის ჩათვლით) რომლებსაც აქვთ ბავშვთა პედიატრის/ოჯახის ექიმის, ნევროლოგის ან სხვა ექიმ-სპეციალისტის მიერ გამოვლენილი განვითარების ეტაპების დაყოვნება (მსხვილი და  ნატიფი მოტორიკის, კომუნიკაციისა და  მეტყველების, სოციალურ - ემოციური და კოგნიტური სფეროების განვითარების და ადაპტური ქცევის პრობლემა), შეზღუდული შესაძლებლობა ან ამ მხრივ რისკი,  რაც  დადასტურებულია ამ პროგრამის დანართი 2-ში მოცემული ICD-10-ის დიაგნოზებით. ერთი თვის განმავლობაში ფინანსდება არაუმეტეს 4400 ვიზიტი, მე-2 მუხლის ,,გ“ პუნქტით გათვალისწინებული ლიმიტების შესაბამისად.“
3 . №1.3 დანართის (ბავშვთა რეაბილიტაციის/აბილიტაციის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

,,1. ქვეპროგრამის ბიუჯეტი განისაზღვრება 1 850 000 ლარით.“

4. №1.3 დანართის (ბავშვთა რეაბილიტაციის/აბილიტაციის ქვეპროგრამა) მე-4 მუხლის მე-4 პუნქტი ჩამოყალიბდეს შემდეგი რედაქციით:

,,4.  წლის განმავლობაში ფინანსდება  5950 კურსი, ამასთან, ერთ ბენეფიციარზე არაუმეტეს 7 კურსისა.  ამ მუხლით გათვალისწინებული პირობები ვრცელდება 2016 წლის 1 იანვრიდან მომსახურებაში ჩართულ ბენეფიციარებზე, რომელთაც 2016 წელს, ამ პროგრამის ამოქმედებამდე  მიღებული მომსახურების/ვაუჩერის რაოდენობა ჩაეთვლებათ ამ პუნქტით განსაზღვრულ ლიმიტში.“
5. №1.5 დანართის (დღის ცენტრების ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით: 
„1. ქვეპროგრამის ბიუჯეტი განისაზღვრება 3 290 000ლარით.“

6. №1.6.1 დანართის (სავარძელ-ეტლებით უზრუნველყოფისა და შშმ პირთა

დასაქმების ხელშეწყობის კომპონენტი)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. კომპონენტის ბიუჯეტი განისაზღვრება  527 400 ლარით, მათ შორის, ელექტრო სავარძელ-ეტლებისთვის – 191 400ლარი.
            7. №1.6.2 დანართის (საპროთეზო-ორთოპედიული საშუალებებით უზრუნველყოფის კომპონენტი)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. კომპონენტის ბიუჯეტი განისაზღვრება  1 518 000 ლარით.“
8. №1.6.3 დანართის (სმენის აპარატებით უზრუნველყოფის კომპონენტი)  მე-2 მუხლის ,,ა“ პუნქტი ჩამოყალიბდეს შემდეგი რედაქციით:

,,ა) არანაკლებ  1 900 ციფრული სმენის აპარატის შეძენასა და გაცემას;“
9. №1.6.3 დანართის (სმენის აპარატებით უზრუნველყოფის კომპონენტი)  მე-3 მუხლის პირველი პუნქტი ჩამოყალიბდეს შემდეგი რედაქციით:
1. კომპონენტის სამიზნე ჯგუფს განეკუთვნება სმენის აპარატის საჭიროების მქონე სმენადაქვეითებული შშმ პირები (მათ შორის, შშმ ბავშვები და 5 წლამდე ასაკის ნებისმიერი ხარისხის სმენადაქვეითებული ბავშვები)
10. №1.6.3 დანართის (სმენის აპარატებით უზრუნველყოფის კომპონენტი)  მე-3 მუხლის მე-2 პუნქტის ,,დ“ ქვეპუნქტი ჩამოყალიბდეს შემდეგი რედაქციით:

              ,,დ) შშმ პირის (მათ შორის, შშმ ბავშვის) სტატუსის დამადასტურებელი საბუთის ასლი, გარდა 5 წლამდე ასაკის სმენადაქვეითებული ბავშვებისა, რომლებიც აღნიშნულის დასადასტურებლად წარმოადგენენ ჯანმრთელობის მდგომარეობის შესახებ ცნობას (სამედიცინო დოკუმენტაცია ფორმა №IV-100/ა)“
11. №1.6.3 დანართის (სმენის აპარატებით უზრუნველყოფის კომპონენტი)  მე-4 მუხლის პირველი პუნქტი ჩამოყალიბდეს შემდეგი რედაქციით:
„1. კომპონენტის ბიუჯეტი განისაზღვრება 475 000 ლარით.“
12. №1.6.4 დანართის (კოხლეარული იმპლანტით უზრუნველყოფის კომპონენტი) მე-4 მუხლის პირველი პუნქტი ჩამოყალიბდეს შემდეგი რედაქციით:
„1. ქვეპროგრამის ბიუჯეტი განისაზღვრება 1 290 200 ლარით. “.
13. №1.6.4 დანართის (კოხლეარული იმპლანტით უზრუნველყოფის კომპონენტი) მე-2 მუხლის ,,ა“ პუნქტი ჩამოყალიბდეს შემდეგი რედაქციით:

                      
            ,,ა)  33 კოხლეარული იმპლანტის შეძენას;“ 
  
 14.   №1.8 დანართის (დედათა და ბავშვთა  თავშესაფრით უზრუნველყოფის ქვეპროგრამა) მე-3 მუხლის პირველი პუნქტი ჩამოყალიბდეს შემდეგი რედაქციით:

,,1. ქვეპროგრამის სამიზნე ჯგუფებია:

ა) სხვადასხვა პრობლემების მქონე დედა, არასრულწლოვან შვილ(ებ)თან ერთად, თუკი  ერთერთი  შვილი მაინც არის 10 წლამდე და ეს უკანასკნელ(ნ)ი მიტოვების ან ინსტიტუციაში მოხვედრის რისკის წინაშე იმყოფებიან;
ბ) სხვადასხვა პრობლემების მქონე ქალი, რომელიც ორსულობის არანაკლებ 26-ე კვირაში იმყოფება (მათ შორის, არასრულწლოვან შვილებთან ერთად, თუკი ერთერთი  შვილი მაინც არის 10 წლამდე დათუკი ეს უკანასკნელ(ნ)ი მიტოვების ან ინსტიტუციაში მოხვედრის რისკის წინაშე იმყოფებიან).“
15. №1.8 დანართის (დედათა და ბავშვთა  თავშესაფრით უზრუნველყოფის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. კომპონენტის ბიუჯეტი განისაზღვრება 383 000 ლარით.“

16. №1.9 დანართის (მინდობით აღზრდის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. კომპონენტის ბიუჯეტი განისაზღვრება   6 640 000 ლარით.“

17. №1.10 დანართის (მცირე საოჯახო ტიპის სახლების ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. კომპონენტის ბიუჯეტი განისაზღვრება 2 292 000 ლარით.“

18. №1.11 დანართის (მიუსაფარ ბავშვთა თავშესაფრით უზრუნველყოფის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:
„1. კომპონენტის ბიუჯეტი განისაზღვრება 685 000 ლარით.“

19. №1.12 დანართის (სათემო ორგანიზაციების ქვეპროგრამა) მე-3 მუხლის მე-3 პუნქტი ჩამოყალიბდეს შემდეგი რედაქციით:

3. ამ ქვეპროგრამით გათვალისწინებული მომსახურებით ერთდროულად მოსარგებლე პირთა რაოდენობა არ უნდა აღემატებოდეს  230-ს.

20. №1.12 დანართის (სათემო ორგანიზაციების ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება 1 192 000 ლარით. “.

21. №1.13 დანართის (მძიმე  და  ღრმა  გონებრივი განვითარების შეფერხების მქონე ბავშვთა ბინაზე მოვლის ქვეპროგრამა მე-4 მუხლის მე-2 პუნქტი ჩამოყალიბდეს შემდეგი რედაქციით:

,,2. ქვეპროგრამის ფარგლებში მიწოდებული მომსახურების ღირებულების ასანაზღაურებლად გამოიყენება არამატერიალიზებული ვაუჩერი, რომელიც განკუთვნილია მიწოდებული მომსახურების დაფინანსებისათვის არაუმეტეს 3 თვის განმავლობაში, რომელიც მომსახურების მიმწოდებელი ორგანიზაციის მიერ ბენეფიციარის საჭიროებათა შეფასების და ბავშვის  ინდივიდუალური მომსახურების გეგმის გადახედვის საფუძველზე ავტომატურად გაგრძელდეს რამდენჯერმე.  ამასთან, კომპონენტის ფარგლებში, ბინაზე მოვლის  დაფინანსებული მომსახურების ლიმიტი ერთი ბენეფიციარისთვის  თვეში ითვალისწინებს  მომვლელის -    36 საათის,  საშუალოდ,  4 საათი კვირაში ორჯერ, განვითარების სპეციალისტის - 5 საათის და მულტიდისციპლინური გუნდის სპეციალისტის (ოკუპაციური თერაპევტი, მეტყველების სპეციალისტი, ფსიქოლოგი, პედიატრი, სოციალური მუშაკი) - თვეში  3 საათის მომსახურებას, სულ - არაუმეტეს 44 საათისა.“
22. №1.14 დანართის (მძიმე და ღრმა შეზღუდული შესაძლებლობის ან ჯანმრთელობის პრობლემების მქონე ბავშვთა სპეციალიზებული საოჯახო ტიპის მომსახურების ქვეპროგრამა) მე-2 მუხლის ,,ბ“ პუნქტი ჩამოყალიბდეს შემდეგი რედაქციით:

,,ბ) სათანადო კვებით უზრუნველყოფა;“
მუხლი 2 

დადგენილება ამოქმედდეს გამოქვეყნებისთანავე.  
პრემიერ-მინისტრი                                                          გიორგი კვირიკაშვილი
განმარტებითი ბარათი
„სოციალური რეაბილიტაციისა და ბავშვზე ზრუნვის 2016 წლის სახელმწიფო პროგრამის დამტკიცების შესახებ“ საქართველოს მთავრობის 2016 წლის 26 თებერვლის  №102 დადგენილებაში  ცვლილების შეტანის თაობაზე  საქართველოს მთავრობის დადგენილების პროექტზე:
1. ინფორმაცია სამართლებრივი აქტის პროექტის შესახებ:
წარმოდგენილი დადგენილების პროექტი ითვალისწინებს მიმდინარე წლის 5 თვის განმავლობაში პროგრამის ფარგლებში გაწეული ხარჯების და წლის ბოლომდე გასაწევი ხარჯებისა და მოსალოდნელი ეკონომიების გათვალისწინებით იმ ქვეპროგრამების ბიუჯეტის გაზრდას, სადაც არსებობს მომლოდინეთა რიგები. გარდა ამისა,  ცალკეული ცვლილება ეხება ცალკეული ქვეპროგრამების სამიზნე ჯგუფის და განსახორციელებელი ღონისძიებების დაზუსტებას. კერძოდ; 

· კრიზისულ მდგომარეობაში მყოფი ბავშვიანი ოჯახების გადაუდებელი დახმარების ქვეპროგრამის ბავშვთა ხელოვნური კვებით უზრუნველყოფის კომპონენტს ემატება 39 800 ლარი და ნაცვლად 864 000 ლარისა შეადგენს  903 800 ლარს. ხოლო პროგრამის მთლიანი ბიუჯეტი შესაბამისად გაიზარდა 1 703 800 ლარამდე;
· ბავშვთა ადრეული განვითარების ქვეპროგრამაში  ყოველთვიურად დაფინანსებული ვიზიტების რაოდენობა გაიზარდა 4120-დან 4400-მდე იგივე ბიუჯეტის ფარგლებში;

· ბავშვთა რეაბილიტაცია/აბილიტაციის ქვეპროგრამაში წლის განმავლობაში დასაფინანსებელი კურსების რაოდენობა გაიზარდა 4500-დან 5950-მდე, ხოლო შესაბამისი ბიუჯეტი 1 715 000 ლარიდან 1 850 000 ლარამდე;
· დღის ცენტრების ქვეპროგრამის  ბიუჯეტი 3 654 000 ლარის ნაცვლად განისაზღვრა  3 290 000 ლარით;
· დამხმარე საშუალებებით უზრუნველყოფის ქვეპროგრამის:
ა) ,,სავარძელ-ეტლებით უზრუნველყოფისა და შშმ პირთა დასაქმების ხელშეწყობის კომპონენტში“ შესასყიდი მექანიკური სავარძელ-ეტლის რაოდენობა გაიზარდა 100 ერთეულით და შეადგინა 600, ხოლო ელექტრო სავარძელ ეტლების რაოდენობა გაიზარდა 25 ერთეულით და შეადგინა 55, რისთვისაც შესაბამისი კომპონენტის ბიუჯეტი ნაცვლად 384 400 ლარისა განისაზღვრა 527 400 ლარით;
ბ) სმენის აპარატებით უზრუნველყოფის კომპონენტში შესასყიდი აპარატების რაოდენობა   იზრდება 400 ერთეულით და შეადგინა 1900.  შესაბამისად, მის ბიუჯეტს ემატება 100 000 ლარი;
გ) კოხლეარული იმპლანტით უზრუნველყოფის კომპონენტის ფარგლებში შესასყიდი იმპლანტების რაოდენობა იზრდება 8 ერთეულით, რისთვისაც კომპონენტის ბიუჯეტი, კომპონენტში არსებული ეკონომიის გათვალისწინებით ნაცვლად 1 027 000 ლარისა  განისაზღვრა  1 290 200 ლარით;
დ) პროგრამის შესრულების 6 თვის ანგარიშისა და მოთხოვნის გათვალისწინებით, საპროთეზო-ორთოპედიული საშუალებებით უზრუნველყოფის კომპონენტის დაფინანსება იზრდება 56 000 ლარით და ნაცვლად 1 462 000 ლარისა შეადგენს 1 518 000 ლარს.  
· დედათა და ბავშვთა თავშესაფრით უზრუნველყოფის ქვეპროგრამის სამიზნე ჯგუფს გარდა 10 წლამდე შვილების დედებისა  დაემატნენ ისეთი დედებიც  რომელთაც   ჰყავთ 10 წელზე ზემოთ არასრულწლოვანი შვილებიც, იმ შემთხვევაში თუ ერთერთი  შვილი მაინც არის 10 წლამდე და ეს უკანასკნელ(ნ)ი მიტოვების ან ინსტიტუციაში მოხვედრის რისკის წინაშე იმყოფებიან;
· დედათა და ბავშვთა თავშესაფრით უზრუნველყოფის ქვეპროგრამის ბიუჯეტი, ეკონომიის გათვალისწინებით,  ნაცვლად 408 000 ლარისა განისაზღვრა 383 000 ლარით;

· მინდობით აღზრდის  ქვეპროგრამის ბიუჯეტი, ეკონომიის გათვალისწინებით,  ნაცვლად 6 769 000 ლარისა განისაზღვრა 6 640 000ლარით;
· მცირე საოჯახო ტიპის სახლების ქვეპროგრამის ბიუჯეტი, ეკონომიის გათვალისწინებით,  ნაცვლად 2 348 000 ლარისა განისაზღვრა 2 292 000ლარით;
· მიუსაფარ ბავშვთა თავშესაფრით უზრუნველყოფის ქვეპროგრამის ბიუჯეტი, ეკონომიის გათვალისწინებით,  ნაცვლად 810 000 ლარისა განისაზღვრა 685 000 ლარით;
· სათემო ორგანიზაციების ქვეპროგრამის ბიუჯეტი, ეკონომიისა და ბენეფიციართა 230-მდე ზრდის  გათვალისწინებით,  ნაცვლად 1 230  000 ლარისა განისაზღვრა 1 192 000 ლარით;
· მძიმე  და  ღრმა  გონებრივი განვითარების შეფერხების მქონე ბავშვთა ბინაზე მოვლის  ქვეპროგრამაში დაზუსტდა, რომ მომსახურების ღირებულების ასანაზღაურებლად თითეულ ბენეფიციარზე გამოყოფილი 3 თვიანი არამატერიალიზებული ვაუჩერი შეიძლება საჭიროების შემთხვევაში, წლის განმავლობაში შეიძლება გაგრძელდეს  რამდენჯერმე. 
· მძიმე და ღრმა შეზღუდული შესაძლებლობის ან ჯანმრთელობის პრობლემების მქონე ბავშვთა სპეციალიზებული საოჯახო ტიპის მომსახურების ქვეპროგრამაში დაზუსტდა  სამიზნე ჯგუფისთვის გათვალისწინებული ღონისძიების შინაარსი.
აღსანიშნავია, რომ ეკონომიები გამოწვეულია ბენეფიციართა მიერ მომსახურების არასრულად მიღების ან განსაზღვრულზე ნაკლებ სატენდერო ფასად შესყიდული საქონლის ხარჯზე, ასევე, მიუსაფარ ბავშვთა თავშესაფრით უზრუნველყოფის ქვეპროგრამის შემთხვევაში, მიმწოდებლის მიერ დაგეგმილი მომსახურების ამოქმედების გადავადებით. 
I. პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით წარმოდგენილი ღონისძიებების დაფინანსება განხორციელდება „საქართველოს 2016 წლის სახელმწიფო ბიუჯეტის შესახებ“ საქართველოს კანონით „სოციალური რეაბილიტაცია და ბავშვზე ზრუნვა“ პროგრამისათვის  (პროგრამული კოდი 35 02 03)  გამოყოფილი ასიგნებების ფარგლებში.

II. პროექტის მოსალოდნელი შედეგი
დადგენილების პროექტის განხორციელების მოსალოდნელი შედეგია საქართველოში მცხოვრებ შეზღუდული შესაძლებლობის მქონე პირთა, მათ შორის, ბავშვთა, ხანდაზმულთა და ოჯახურ მზრუნველობას მოკლებულ, სოციალურად დაუცველ და მიუსაფარ ბავშვთათვის გათვალისწინებული მომსახურებების ეფექტიანობის გაზრდა.
III. პროექტის განხორციელების ვადები 

წარმოდგენილი პროექტის განხორციელების ვადაა გამოქვეყნებიდან  2016 წლის 31 დეკემბრის ჩათვლით პერიოდი. 

IV. პროექტის ავტორი და წარმდგენი
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.
მოხსენებითი ბარათი
ბატონო დავით,
წარმოგიდგენთ „სოციალური რეაბილიტაციისა და ბავშვზე ზრუნვის 2016 წლის სახელმწიფო პროგრამის დამტკიცების შესახებ“ საქართველოს მთავრობის 2016 წლის 26 თებერვლის  №102 დადგენილებაში  ცვლილების შეტანის თაობაზე  საქართველოს მთავრობის დადგენილების პროექტს. 

          პროექტი ითვალისწინებს მიმდინარე წლის 5 თვის განმავლობაში პროგრამის ფარგლებში გაწეული ხარჯების და წლის ბოლომდე გასაწევი ხარჯებისა და მოსალოდნელი ეკონომიებისა და არსებული  საჭიროებების გათვალისწინებით   ცალკეული ქვეპროგრამების ბიუჯეტების კორექტირებას. გარდა ამისა,  ცვლილება ეხება ცალკეული ქვეპროგრამების სამიზნე ჯგუფის და განსახორციელებელი ღონისძიებების დაზუსტებას. ქვეპროგრამების მიხედვით, ეკონომიები გამოწვეულია ბენეფიციართა მიერ მომსახურების არასრულად მიღების ან განსაზღვრულზე ნაკლებ სატენდერო ფასად შესყიდული საქონლის ხარჯზე, ასევე, მიუსაფარ ბავშვთა თავშესაფრით უზრუნველყოფის ქვეპროგრამის შემთხვევაში, მიმწოდებლის მიერ დაგეგმილი მომსახურების ამოქმედების გადავადებით. კერძოდ, ცვლილებები ითვალისწინებს:
· კრიზისულ მდგომარეობაში მყოფი ბავშვიანი ოჯახების გადაუდებელი დახმარების ქვეპროგრამის ბავშვთა ხელოვნური კვებით უზრუნველყოფის კომპონენტს ემატება 39 800 ლარი და ნაცვლად 864 000 ლარისა შეადგენს  903 800 ლარს. ხოლო პროგრამის მთლიანი ბიუჯეტი შესაბამისად გაიზარდა 1 703 800 ლარამდე;
· ეკონომიის ხარჯზე, ბავშვთა ადრეული განვითარების ქვეპროგრამაში  ყოველთვიურად დაფინანსებული ვიზიტების რაოდენობა გაიზარდა 4120-დან 4400-მდე იგივე ბიუჯეტის ფარგლებში;

· ბავშვთა რეაბილიტაცია/აბილიტაციის ქვეპროგრამაში წლის განმავლობაში დასაფინანსებელი კურსების რაოდენობა გაიზარდა 4500-დან 5950-მდე, ხოლო შესაბამისი ბიუჯეტი 1 715 000 ლარიდან 1 850 000 ლარამდე;

· დღის ცენტრების ქვეპროგრამის  ბიუჯეტი 3 654 000 ლარის ნაცვლად განისაზღვრა  3 290 000 ლარით;

· დამხმარე საშუალებებით უზრუნველყოფის ქვეპროგრამის:
ა) ,,სავარძელ-ეტლებით უზრუნველყოფისა და შშმ პირთა დასაქმების ხელშეწყობის კომპონენტში“ შესასყიდი მექანიკური სავარძელ-ეტლის რაოდენობა გაიზარდა 100 ერთეულით და შეადგინა 600, ხოლო ელექტრო სავარძელ ეტლების რაოდენობა გაიზარდა 25 ერთეულით და შეადგინა 55, რისთვისაც შესაბამისი კომპონენტის ბიუჯეტი ნაცვლად 384 400 ლარისა განისაზღვრა 527 400 ლარით;
ბ) სმენის აპარატებით უზრუნველყოფის კომპონენტში შესასყიდი აპარატების რაოდენობა   იზრდება 400 ერთეულით და შეადგინა 1900.  შესაბამისად, მის ბიუჯეტს ემატება 100 000 ლარი;

გ) კოხლეარული იმპლანტით უზრუნველყოფის კომპონენტის ფარგლებში შესასყიდი იმპლანტების რაოდენობა იზრდება 8 ერთეულით, რისთვისაც კომპონენტის ბიუჯეტი, კომპონენტში არსებული ეკონომიის გათვალისწინებით ნაცვლად 1 027 000 ლარისა  განისაზღვრა  1 290 200 ლარით;
დ) პროგრამის შესრულების 6 თვის ანგარიშისა და მოთხოვნის გათვალისწინებით, საპროთეზო-ორთოპედიული საშუალებებით უზრუნველყოფის კომპონენტის დაფინანსება იზრდება 56 000 ლარით და ნაცვლად 1 462 000 ლარისა შეადგენს 1 518 000 ლარს.  

· დედათა და ბავშვთა თავშესაფრით უზრუნველყოფის ქვეპროგრამის სამიზნე ჯგუფს გარდა 10 წლამდე შვილების დედებისა  დაემატნენ ისეთი დედებიც  რომელთაც   ჰყავთ 10 წელზე ზემოთ არასრულწლოვანი შვილებიც, იმ შემთხვევაში თუ ერთერთი  შვილი მაინც არის 10 წლამდე და ეს უკანასკნელ(ნ)ი მიტოვების ან ინსტიტუციაში მოხვედრის რისკის წინაშე იმყოფებიან;
· დედათა და ბავშვთა თავშესაფრით უზრუნველყოფის ქვეპროგრამის ბიუჯეტი , ეკონომიის გათვალისწინებით,  ნაცვლად 408 000 ლარისა განისაზღვრა 383 000 ლარით;

· მინდობით აღზრდის  ქვეპროგრამის ბიუჯეტი, ეკონომიის გათვალისწინებით,  ნაცვლად 6 769 000 ლარისა განისაზღვრა 6 640 000ლარით;

· მცირე საოჯახო ტიპის სახლების ქვეპროგრამის ბიუჯეტი, ეკონომიის გათვალისწინებით,  ნაცვლად 2 348 000 ლარისა განისაზღვრა 2 292 000ლარით;

· მიუსაფარ ბავშვთა თავშესაფრით უზრუნველყოფის ქვეპროგრამის ბიუჯეტი, ეკონომიის გათვალისწინებით,  ნაცვლად 810 000 ლარისა განისაზღვრა 685 000 ლარით;

· სათემო ორგანიზაციების ქვეპროგრამის ბიუჯეტი, ეკონომიისა და ბენეფიციართა 230-მდე ზრდის  გათვალისწინებით,  ნაცვლად 1 230  000 ლარისა განისაზღვრა 1 192 000 ლარით;
· მძიმე  და  ღრმა  გონებრივი განვითარების შეფერხების მქონე ბავშვთა ბინაზე მოვლის  ქვეპროგრამაში დაზუსტდა, რომ მომსახურების ღირებულების ასანაზღაურებლად თითეულ ბენეფიციარზე გამოყოფილი 3 თვიანი არამატერიალიზებული ვაუჩერი შეიძლება საჭიროების შემთხვევაში, წლის განმავლობაში შეიძლება გაგრძელდეს  რამდენჯერმე. 
· მძიმე და ღრმა შეზღუდული შესაძლებლობის ან ჯანმრთელობის პრობლემების მქონე ბავშვთა სპეციალიზებული საოჯახო ტიპის მომსახურების ქვეპროგრამაში დაზუსტდა  სამიზნე ჯგუფისთვის გათვალისწინებული ღონისძიების შინაარსი.
გთხოვთ, თქვენი თანხმობის შემთხვევაში დაავალოთ სამინისტროს შესაბამის დეპარტამენტს, პროექტის საქართველოს მთავრობისთვის დასამტკიცებლად წარდგენის უზრუნველყოფა.
პატივისცემით,
